
śrīśuka uvāca
manurvivasvataḥ putraḥ śrāddhadēva iti śrutaḥ Á
saptamō vartamānō yastadapatyāni mē śṛṇu Á Á 1 Á Á

ikṣvākurnabhagaścaiva dhṛṣṭaḥ śaryātirēva ca Á
nariṣyantō’tha nābhāgaḥ saptamō diṣṭa ucyatē Á Á 2 Á Á

karūṣaśca pṛṣadhraśca daśamō vasumānsmṛtaḥ Á
manōrvaivasvatasyaitē daśa putrāḥ parantapa Á Á 3 Á Á

ādityā vasavō rudrā viśvēdēvā marudgaṇāḥ Á
aśvināvṛbhavō rājannindrastēṣāṃ purandaraḥ Á Á 4 Á Á

kaśyapō’trirvasiṣṭhaśca viśvāmitrō’tha gautamaḥ Á
jamadagnirbharadvāja iti saptarṣayaḥ smṛtāḥ Á Á 5 Á Á

atrāpi bhagavajjanma kaśyapādaditērabhūt Á
ādityānāmavarajō viṣṇurvāmanarūpadhṛk Á Á 6 Á Á

saṅkṣēpatō mayōktāni sapta manvantarāṇi tē Á
bhaviṣyāṇyatha vakṣyāmi viṣṇōḥ śaktyānvitāni ca Á Á 7 Á Á

vivasvataśca dvē jāyē viśvakarmasutē ubhē Á
saṃjñā chāyā ca rājēndra yē prāgabhihitē tava Á Á 8 Á Á

tṛtīyāṃ vaḍavāmēkē tāsāṃ saṃjñāsutāstrayaḥ Á
yamō yamī śrāddhadēvaśchāyāyāśca sutāñchṛṇu Á Á 9 Á Á

sāvarṇistapatī kanyā bhāryā saṃvaraṇasya yā Á
śanaiścarastṛtīyō’bhūdaśvinau vaḍavātmajau Á Á 10 Á Á

aṣṭamē’ntara āyātē sāvarṇirbhavitā manuḥ Á
nirmōkavirajaskādyāḥ sāvarṇitanayā nṛpa Á Á 11 Á Á

tatra dēvāḥ sutapasō virajā amṛtaprabhāḥ Á
tēṣāṃ virōcanasutō balirindrō bhaviṣyati Á Á 12 Á Á

dattvēmāṃ yācamānāya viṣṇavē yaḥ padatrayam Á
rāddhamindrapadaṃ hitvā tataḥ siddhimavāpsyati Á Á 13 Á Á

yō’sau bhagavatā baddhaḥ prītēna sutalē punaḥ Á
nivēśitō’dhikē svargādadhunā’’stē svarāḍiva Á Á 14 Á Á

gālavō dīptimānrāmō drōṇaputraḥ kṛpastathā Á
ṛṣyaśṛṅgaḥ pitāsmākaṃ bhagavānbādarāyaṇaḥ Á Á 15 Á Á

imē saptarṣayastatra bhaviṣyanti svayōgataḥ Á
idānīmāsatē rājan svē sva āśramamaṇḍalē Á Á 16 Á Á

dēvaguhyātsarasvatyāṃ sārvabhauma iti prabhuḥ Á
sthānaṃ purandarāddhṛtvā balayē dāsyatīśvaraḥ Á Á 17 Á Á

navamō dakṣasāvarṇirmanurvaruṇasambhavaḥ Á
bhūtakēturdīptakēturityādyāstatsutā nṛpa Á Á 18 Á Á

pārā marīcigarbhādyā dēvā indrō’dbhutaḥ smṛtaḥ Á
dyutimatpramukhāstatra bhaviṣyantyṛṣayastataḥ Á Á 19 Á Á

āyuṣmatō’mbudhārāyāmṛṣabhō bhagavatkalā Á
bhavitā yēna saṃrāddhāṃ trilōkīṃ bhōkṣyatē’dbhutaḥ Á Á 20 Á Á

daśamō brahmasāvarṇirupaślōkasutō mahān Á
tatsutā bhūriṣēṇādyā haviṣmatpramukhā dvijāḥ Á Á 21 Á Á

haviṣmānsukṛtiḥ satyō jayō mūrtistadā dvijāḥ Á
suvāsanaviruddhādyā dēvāḥ śambhuḥ surēśvaraḥ Á Á 22 Á Á

viṣvaksēnō viṣūcyāṃ tu śambhōḥ sakhyaṃ kariṣyati Á
jātaḥ svāṃśēna bhagavāngṛhē viśvasṛjō vibhuḥ Á Á 23 Á Á

manurvai dharmasāvarṇirēkādaśama ātmavān Á
anāgatāstatsutāśca satyadharmādayō daśa Á Á 24 Á Á

vihaṅgamāḥ kāmagamā nirvāṇarucayaḥ surāḥ Á
indraśca vaidhṛtastēṣāmṛṣayaścāruṇādayaḥ Á Á 25 Á Á

āryakasya sutastatra dharmasēturiti smṛtaḥ Á
vaidhṛtāyāṃ harēraṃśastrilōkīṃ dhārayiṣyati Á Á 26 Á Á

bhavitā rudrasāvarṇī rājandvādaśamō manuḥ Á
dēvavānupadēvaśca dēvaśrēṣṭhādayaḥ sutāḥ Á Á 27 Á Á

ṛtadhāmā ca tatrēndrō dēvāśca haritādayaḥ Á
ṛṣayaśca tapōmūrtistapasvyāgnīdhrakādayaḥ Á Á 28 Á Á

svadhāmākhyō harēraṃśaḥ sādhayiṣyati tanmanōḥ Á
antaraṃ satyasahasaḥ sūnṛtāyāḥ sutō vibhuḥ Á Á 29 Á Á

manustrayōdaśō bhāvyō dēvasāvarṇirātmavān Á
citrasēnavicitrādyā dēvasāvarṇidēhajāḥ Á Á 30 Á Á

dēvāḥ sukarmasutrāmasaṃjñā indrō divaspatiḥ Á
nirmōkatattvadarśādyā bhaviṣyantyṛṣayastadā Á Á 31 Á Á

dēvahōtrasya tanaya upahartā divaspatēḥ Á
yōgēśvarō harēraṃśō bṛhatyāṃ sambhaviṣyati Á Á 32 Á Á

manurvā indrasāvarṇiścaturdaśama ēṣyati Á
urugambhīrabuddhyādyā indrasāvarṇivīryajāḥ Á Á 33 Á Á

pavitrāścākṣuṣā dēvāḥ śucirindrō bhaviṣyati Á
agnirbāhuḥ śuciḥ śuddhō māgadhādyāstapasvinaḥ Á Á 34 Á Á

satrāyaṇasya tanayō bṛhadbhānustadā hariḥ Á
vitānāyāṃ mahārāja kriyātantūnvitāyitā Á Á 35 Á Á

rājaṃścaturdaśaitāni trikālānugatāni tē Á
prōktānyēbhirmitaḥ kalpō yugasāhasraparyayaḥ Á Á 36 Á Á

Á Á iti śrīmadbhāgavatē mahāpurāṇē pāramahaṃsyāṃ saṃhitāyāṃ

aṣṭamaskandhē manvantarānuvarṇanaṃ nāma trayōdaśō’dhyāyaḥ Á Á

